
ანოტაცია. ბოლო ათწლეულებში საქართველო- 
ში სამეწარმეო სექტორის განვითარება ტერი- 
ტორიულ ერთეულებში წინააღმდეგობებით 
გამოირჩეოდა. ამ პერიოდიდან ქვეყანაში გან- 
ხორციელებული ეკონომიკური რეფორმის 
ერთ-ერთ მთავარ ვექტორს ქმნიდა ტერიტო-
რიულ ერთეულებში ეკონომიკური კრიზისის 
შედეგად გამოკვეთილი უარყოფითი ტენდენ-
ციების დაძლევა, რეგიონებში არსებული 
პოტენციალის მაქსიმალურად გამოყენება და 
მათთვის დამახასიათებელი თავისებურე-
ბების გათვალისწინებით სამეურნეო 
საქმიანობის ყველა სფეროს გარდაქმნა. 

საქართველოს რეგიონები ერთმანეთისაგან 
განსხვავდება სამეწარმეო სუბიექტების რაოდე- 
ნობით, რეალური შრომის ანაზღაურებით, 
ცხოვრების დონით, წარმოებული დამატებუ- 
ლი ღირებულებით, მოსახლეობის სიმჭიდრო- 
ვით, უმუშევრობის დონით, სამეწარმეო გარე- 
მოთი და სხვა მრავალი ფაქტორით თუ მაჩვე- 
ნებლით, რაც ამ რეგიონებში განაპირობებს მე- 
წარმეობის განვითარების დონის დიფერენცია- 
ციას და წარმოშობს განსხვავებებს ტერიტორი- 
ულ ეკონომიკურ განვითარებაში. 

წარმოდგენილ ნაშრომში განხილულია სა- 
მეწარმეო სექტორის სირთულეები დამოუკი- 
დებლობის მოპოვების შემდეგ. კვლევის მთავა- 
რი აქცენტი გადატანილია საქართველოში სამე- 
წარმეო სექტორის განვითარების რეგიონული 
სპეციფიკაზე, გაანგარიშებების საფუძველზე 
წარმოდგენილია რეგიონული უთანაბრობები 
სხვადასხვა მაჩვენებლების მიხედვით და მო- 
ტანილია დასკვნები. 

